
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикалöн муниципальнöй юкöнъясын пыртöм недыр кадся финансöвöй администрацияса юралысьöс чинö индан (чинысь мездан), недыр кадся финансöвöй администрациялысь тэчас да штатнöй расписание вынсьöдан да меставывса бюджетъяслы прöверка (аудит) котыртан пöрадок вынсьöдöм йылысь

Россия Федерацияса бюджетнöй кодекслöн 19.1 юрпаслысь положение олöмö пöртöм могысь Коми Республикаса Правительство шуис:

1. Вынсьöдны Коми Республикалöн муниципальнöй юкöнъясын пыртöм недыр кадся финансöвöй администрацияса юралысьöс чинö индан (чинысь мездан), недыр кадся финансöвöй администрациялысь тэчас да штатнöй расписание вынсьöдан да меставывса бюджетъяслы прöверка (аудит) котыртан пöрадок содтöдын индöм серти.

2. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

3. Тайö шуöмыс вынсялö сійöс кырымалан лунсянь.

Коми Республикаса Юралысь                                               В.Торлопов

Сыктывкар

2009 вося март 10 лун 

52 №

ВЫНСЬÖДÖМА

Коми Республикаса Правительстволöн

2009 во март 10 лунся 52 №-а шуöмöн
(содтöд)
Коми Республикалöн муниципальнöй юкöнъясын пыртöм недыр кадся финансöвöй администрацияса юралысьöс чинö индан (чинысь мездан), недыр кадся финансöвöй администрациялысь тэчас да штатнöй расписание вынсьöдан да меставывса бюджетъяслы прöверка (аудит) котыртан
ПÖРАДОК
1. Коми Республикалöн муниципальнöй юкöнъясын пыртöм недыр кадся финансöвöй администрацияса юралысьöс (водзö – финансöвöй администрация) индö Коми Республикаса Юралысь Россия Федерацияса законодательствоöн индöм пöрадок серти Коми Республикалöн муниципальнöй юкöнын финансöвöй администрация пыртöм йылысь решение примитöм бöрын Коми Республикалöн сьöм овмöсса министр корöм серти.

2. Финансöвöй администрацияса юралысьöн вермö лоны морт, коді лöсялö татшöм критерийяслы:

а) уджсикас серти эм вылыс тöдöмлун "Экономика" туйвизь кузя либö "Экономика да веськöдлöм" уджсикасъяс группа кузя, мый эскöдöма государственнöй образеца дипломöн, либö эм экономика наукаяс кузя кандидатлöн либö докторлöн учёнöй степень;

б) государственнöй либö муниципальнöй веськöдлöмын, экономикаын, финансъяс да кредит юкöнын эм 5 воысь абу этшаджык уджсикас серти опыт, сы лыдын государственнöй власьт органъясын, меставывса асвеськöдлан органъясын либö организацияясын, кодъяслöн уджыс йитчöма экономикакöд, веськöдлöмкöд, финансово-кредитнöй операцияяскöд, став сикас бюджетъяслöн бюджетнöй удж котыртöмкöд, вот перйöмкöд, банковскöй уджкöд, бухгалтерскöй учёт нуöдöмкöд, анализ нуöдöмкöд, аудит да статистикакöд, веськöдлан чинын уджалан стажыс 3 воысь абу этшаджык.
3. Финансöвöй администрацияса юралысьöс чинысь мездö Коми Республикаса Юралысь Коми Республикалöн сьöм овмöсса министр корöм серти.

4. Сэк, кор Россия Федерацияса законодательствоöн индöм пöрадок серти примитсьö Коми Республикалöн муниципальнöй юкöнын финансöвöй администрация пыртöм йылысь решение, Коми Республикаса сьöм овмöс министерство сетö Коми Республикаса Правительстволы видлалöм вылö финансöвöй администрация тэчас, медуна уджалысь лыд да уджысь мынтысян фонд индöм йылысь, а сідзжö сійöс материально-техническöй видзöм вылö ассигнованиеяс ыджда йылысь вöзйöмъяс.
5. Финансöвöй администрациялысь штатнöй расписание вынсьöдö Коми Республикаса сьöм овмöс министерство Коми Республикаса Правительствоöн индöм финансöвöй администрацияса уджалысь лыд да уджысь мынтысян фонд мында.
6. Финансöвöй администрациялöн удж могмöдсьö сьöмöн Коми Республикаса республиканскöй бюджет тшöт весьтö, мый урчитöма индöм могъяс вылö Коми Республикаса сьöм овмöс министерствоöн.
7. Меставывса бюджетъяслы прöверка (аудит) нуöдö Коми Республикаса сьöм овмöс министерство сыöн индöм пöрадок серти финансöвöй волöн кольöм кадколастысь, кор вöлі пыртöма финансöвöй администрациясö, отчётнöй юöръяс да воддза финансöвöй волöн отчётнöй юöръяс подув вылын.

Меставывса бюджетлы прöверка (аудит) вермöны нуöдны Коми Республикаса олöмö пöртысь власьт органъясысь индöм уджмогъяс серти специалистъясöс корöмöн.

Меставывса бюджетлы прöверка (аудит) нуöдігöн Коми Республикаса сьöм овмöс министерство, финансöвöй администрацияса юралысь вермöны корны меставывса асвеськöдлан органъяслысь, меставывса бюджетысь сьöмсö медшöр юклысьяслысь да юклысьяслысь прöверка (аудит) нуöдöм вылö колана юöр.

Меставывса бюджетлы прöверка (аудит) нуöдöм бöрын прöверка (аудит) кывкöртöдъяс серти помшуöмсö Коми Республикаса сьöм овмöс министерство дас уджалан лун чöжöн мöдöдö Коми Республикаса Юралысьлы. 

Исакова 3 943 пас

